
ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᐱᔾᔪᑎᒋᓪᓗᒍ 

 
 
ᑐᑭᓯᒋᐊᕈᑎᒃ:         ᐋᖅᑮᔾᔪᑕᐅᔪᖅ: X 
 
ᐱᓪᓗᐊᑕᖅ: ᐊᓯᔾᔨᖅᑕᐅᔪᒪᔪᑦ ᑭᖑᑉᐸᓕᕆᓂᕐᒧᑦ ᐅᑭᐅᖅᑕᖅᑐᒥ ᐅᑭᐅᖅᑕᖅᑑᑉ (ᐹᓐᑕᓗᔅ ᐳᐊᕆᐊᓕᔅ) 
ᑭᖑᑉᐸᓄᑦ ᐊᒻᒪᓗ ᐊᓪᓚᓐᖑᐊᓕᓐᓄᑦ (ᐹᓐᑕᓗᔅ ᒫᓐᑕᒍᐃ) ᑭᖑᑉᐸᓄᑦ 
 
ᖃᓄᐃᑦᑑᓂᖓ 
 
ᒫᓐᓇᒃᑯᑦ ᐋᖅᑭᒃᓯᒪᕕᔾᔪᐊᖅᑐᒥᒃ ᐊᐅᓚᑕᐅᔾᔪᓯᖃᖅᑎᑕᐅᕗᑦ ᐅᑭᐅᖅᑕᖅᑐᒥ ᑭᖑᑉᐸᓂᐊᕐᓂᕐᒧᑦ. 
ᑭᖑᑉᐸᕝᕕᐅᔪᓐᓇᖅᑐᑦ ᐊᕙᓗᐃᕗᑦ ᓄᓇᑖᕈᑕᐅᓯᒪᔪᓂ ᓄᓇᕗᒻᒥ, ᓄᓇᕕᒻᒥ ᐊᒻᒪ ᓄᓇᑦᓯᐊᕘᒥ 
ᐊᖏᖃᑎᒌᒍᑎᓂᑦ (ᑎᑎᖅᑐᒑᒃ 2 ᐊᒻᒪ 3). ᐆᑦᑑᑎᒋᓗᒍ, ᐱ.ᒫᓐᑕᒍᐃ ᑭᖑᑉᐸᓂᐊᕐᓂᖅ ᐱᕙᑉᐳᖅ 
ᑭᖑᑉᐸᕝᕕᐅᔪᓐᓇᖅᑐᑦ 2, 3 ᐊᒻᒪᓗ 4 63oW ᐱᓇᓐᓇᖓᓂ ᐱᖃᓯᐅᑎᔪᖅ ᐃᓚᒋᔭᐅᔪᓂᑦ ᓄᓇᕗᒻᒥ 
ᓄᓇᑖᕐᕕᒻᒥ, ᓄᓇᕕᐅᑉ ᑕᕆᐅᖓᓂ ᐊᒻᒪᓗ ᓛᐳᕆᑐᐊᒥ ᓄᓇᑖᕐᕕᒻᒥ. 
 
ᖄᒃᑲᓐᓂᐊᒍᑦ ᒫᓐᓇᐅᔪᒃᑯᑦ ᐊᐅᓚᑕᐅᔪᓂ ᑰᑕᓕᐊᖑᓯᒪᔪᓂᓪᓗ ᑭᖑᑉᐸᓄᑦ ᐱ.ᐳᐊᕆᐊᓕᔅ ᐊᒻᒪ ᐱ.ᒫᓐᑕᒍᐃ 
ᑭᖑᑉᐸᓄᑦ ᐊᕙᓗᐃᕗᖅ ᑭᖑᑉᐸᓂᐊᕐᕕᐅᕙᒃᑐᓂᑦ ᐊᒻᒪ ᑭᓪᓕᓯᓂᐊᕐᕕᐅᕙᒃᑐᓂᑦ (ᑎᑎᖅᑐᒐᖅ 2 ᐊᒻᒪ 3). 
 
2008-ᖑᑎᓪᓗᒍ ᑭᖑᓂᐊᖑᓪᓗ ᖃᐅᔨᓴᕐᓂᐅᔪᓂ, ᐃᒪᕐᒥᐅᑕᓕᕆᔨᒃᑯᑦ ᑭᓪᓕᓯᓂᐊᖅᑎᖏᑦ 
ᓇᓗᓇᐃᖅᓯᓚᐅᖅᐳᑦ ᐃᓱᒫᓘᑎᒥᒃ ᓄᐃᓯᒪᔪᒥᒃ ᐅᓛᓴᓘᓴ ᕿᑭᖅᑕᖓᓂ ᑰᑕᐃᑦ ᐃᓚᔭᐅᓂᖏᓐᓂᒃ 
ᐊᒥᓱᕈᕆᐊᕐᓂᖏᓐᓂᓪᓗ. ᒫᓐᓇᐅᔪᖅ ᐋᖅᑭᒃᓯᒪᔪᑦ ᒪᓕᓪᓗᒋᑦ, ᑰᑕᐅᔪᓕᒫᑦ ᐱ.ᒫᓐᑕᒍᐃ ᑭᖑᑉᐸᓄᑦ 
ᐱᔭᐅᔪᓐᓇᖅᑎᑕᐅᕗᑦ ᐅᓛᓴᓘᓴ ᕿᑭᖅᑕᖓᓃᑦᑐᑦ 62 ᐳᓴᖑᒐᔭᖅᑐᒥᒃ (ᐱᔭᐅᔪᓐᓇᕐᓂᐅᓚᐅᖅᑐᖅ 
2011/12-ᒧᑦ 84 ᐳᓴᖑᓚᐅᖅᑐᖅ). ᑖᒃᑯᐊ ᖁᕝᕙᓯᓐᓂᖅᓴᒻᒪᕆᐅᕗᑦ ᐱᔭᐅᔪᓐᓇᖅᑎᑕᐅᓲᓂ ᑭᖑᑉᐸᓄᑦ 
ᑲᓇᑕᐅᑉ ᑲᓇᕐᓇᖓᓂ 15 ᐳᓴᐅᖃᑦᑕᖅᑑᓪᓗᓂ. ᐃᒪᕐᒥᐅᑕᓕᕆᔨᒃᑯᑦ ᑭᓪᓕᓯᓂᐊᖅᑎᖏᑦ ᑲᑎᓯᒪᔪᒥᒃ 
ᑭᖑᑉᐸᒃᑕᐅᔪᓐᓇᖁᔨᓯᒪᕗᑦ ᐱ.ᒫᓐᑕᒍᐃ ᑭᖑᑉᐸᓂᑦ ᒥᑭᓪᓕᒋᐊᖅᓯᒪᔪᒥᒃ ᓄᖑᓴᕋᐃᓗᐊᕌᓗᖁᓇᒋᑦ. ᐊᒻᒪᓗ, 
ᑕᕆᐅᕐᒥᐅᑕᓂᑦ ᐸᐸᑦᑎᓂᕐᒧᑦ ᑲᑎᒪᔩᑦ ᖃᐅᔨᓴᕐᓂᕆᔭᖏᑦ ᐱ.ᒫᓐᑕᒍᐃ ᑭᖑᑉᐸᓂᐊᕈᑕᐅᔪᓂᑦ 
ᐃᓱᒫᓗᖃᑕᐅᓚᐅᖅᐳᑦ ᐱᓇᓱᒃᑕᐅᖏᓐᓇᕈᓐᓇᕐᓂᖏᓐᓂᑦ ᐊᒻᒪ ᑕᒪᒃᑯᐊ ᐊᐅᓚᑕᐅᓂᖏᑕ ᖁᓛᓃᑦᑐᓂ. 
ᑖᒃᑯᐊ ᐸᐃᑉᐹᖃᖅᑎᑦᑎᓂᕆᕙᒃᑕᖏᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᑐᖅᑕᐅᓲᖑᕗᖅ ᑐᒃᓯᕋᐅᑕᐅᕙᓪᓕᐊᕙᒃᑐᓂᓗ 
ᓂᐅᕕᖃᑦᑕᖅᑐᓄᑦ ᐃᒪᕐᒥᐅᑕᓂᑦ ᐆᒪᔪᕐᓂᑦ. 
 
ᑭᖑᑉᐸᓂᐊᖅᑏᑦ ᑐᒃᓯᕋᐅᑎᓕᐅᓕᓚᐅᖅᐳᑦ 2010-ᒥ ᑕᒪᒃᑯᓄᖓ ᐃᓱᒫᓘᑎᓄᑦ ᑐᕌᖓᔪᓂᑦ. ᑖᓐᓇ 
ᐋᖅᑭᒋᐊᖅᑕᐅᓚᐅᖅᐳᖅ ᐃᒪᕐᒥᐅᑕᓕᕆᔨᒃᑯᓐᓂᓄᑦ ᐱᖃᓯᐅᔾᔭᐅᖁᓪᓗᒋᑦ ᑭᖑᑉᐸᓕᕆᓂᕐᒧᑦ ᑐᕌᖓᔪᐃᑦ 
ᑲᑎᖃᑕᐅᓪᓗᑎᓪᓗ ᐊᑦᑐᖅᑕᐅᒐᔭᖅᑐᑦ ᐃᓚᐅᓪᓗᑎᒃ ᓄᓇᕗᒻᒥ ᑭᖑᑉᐸᓂᐊᖅᑎᓃᓐᖔᖅᑐᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᑦ, ᓄᓇᕗᑦ ᒐᕙᒪᒃᑯᓐᓃᖔᖅᑐᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓃᖔᖅᑐᑦ ᐃᓚᐅᖃᑕᐅᓪᓗᑎᓪᓗ ᓄᓇᕕᒻᒥᒃ ᐊᒻᒪ ᓛᐳᕆᑐᐊᒥᒃ ᐃᓄᐃᑦ. 
ᑐᒃᓯᕋᐅᑕᐅᔫᑉ ᐊᑖᒍᑦ ᑭᖑᑉᐸᓂᐊᕐᕕᐅᔪᓐᓇᖅᑐᑦ ᑭᓪᓕᖏᑦ ᑐᑭᓕᐊᓕᕋᔭᖅᐳᑦ ᓄᓇᕗᒻᒥ ᓄᓇᑖᕈᑎᒥᒃ, 
ᓄᓇᕕᐅᑉ ᐃᒪᖁᑎᖓᓂᒃ ᐊᒻᒪᓗ ᑭᓪᓕᓯᓂᐊᕐᓂᕐᒧᑦ ᖃᐅᔨᓴᕐᕕᐅᔪᐃᑦ ᑭᓪᓕᖏᓐᓂᑦ. ᑖᒃᑯᐊ 
ᐋᖅᑭᒋᐊᖅᑕᐅᓂᖏᑦ ᑭᖑᑉᐸᓂᐊᕐᕕᐅᕙᒃᑐᓂ ᐱᓕᕆᔾᔪᑕᐅᓕᕋᔭᖅᐳᑦ ᐃᓱᒫᓘᑕᐅᔪᓂᑦ ᐱ.ᒫᓐᑕᒍᐃ 
ᑭᖑᑉᐸᓄᑦ ᐅᓛᓴᓘᓴ ᕿᑭᖅᑕᐅᑉ ᐊᕙᓗᐊᓂ ᐊᒻᒪᓗ ᑐᑭᓕᐊᕈᑕᐅᒋᐊᕈᑕᐅᓗᑎᑦ ᐊᐅᓚᑦᑎᔾᔪᑕᐅᔪᑦ 
ᑰᑕᓕᐊᖑᑎᑕᐅᔪᓪᓗ. ᐊᒻᒪᓗ ᓄᑖᑦ/ᐃᓚᒋᐊᖅᑕᐅᔪᐃᑦ ᑰᑕᐃᑦ ᓴᖅᑭᖅᑎᑕᐅᓕᕋᔭᖅᐳᑦ ᕿᑭᖅᑖᓘᑉ ᐊᒻᒪ 
ᐅᖓᕙᐅᑉ ᐊᑯᓐᓂᖓᑕ ᐃᒪᖓᓂ. 
 
ᐊᑦᑐᖅᑕᐅᔪᓕᒫᑦ ᑲᑎᒪᖃᑕᐅᓂᖏᑎᒍᑦ ᓇᓗᓇᐃᕈᑕᐅᓯᒪᕗᖅ ᑭᖑᑉᐸᓕᕆᓂᕐᒧᑦ ᐊᓯᔾᔨᕈᑏᑦ ᐅᑭᐅᖅᑕᖅᑐᒥ 
ᐃᑲᔪᖅᑐᖅᑕᐅᒻᒪᑕ ᐱᔭᕆᐊᖃᓐᓇᕋᖅᑎᑕᐅᓪᓗᑎᓪᓗ. ᓄᓇᕗᒻᒥᐅᑦ ᐊᒻᒪ ᓄᓇᕕᒻᒥᐅᑦ ᓇᓗᓇᐃᖅᓯᓯᒪᕗᑦ 



ᑲᑐᔾᔨᐅᓯᒪᔪᑎᒍᑦ ᑭᖑᑉᐸᓂᐊᖅᑕᐅᔪᓐᓇᖅᑐᑦ ᑲᑎᓪᓗᒋᑦ ᑕᒪᒡᒌᓐᓄᑦ ᐱ.ᒫᓐᑕᒍᐃ ᐊᒻᒪ ᐱ.ᐳᐊᕆᐊᓕᔅ 
ᑭᖑᑉᐸᓄᑦ ᓄᓇᕗᒻᒥ ᐊᒻᒪ ᓄᓇᕕᒻᒥ ᐊᖏᖃᑎᒌᓕᐅᕈᑕᐅᔭᕆᐊᖃᕐᒪᑦ ᐅᑯᓄᖓ ᓄᓇᕗᑦ ᑐᓐᖓᕕᒃᑯᓐᓄᑦ 
ᐊᒻᒪᓗ ᒪᑭᕕᒃᑯᓐᓄᑦ. ᐊᑦᑐᖅᑕᐅᔪᑦ ᑲᑎᒪᖃᑕᐅᖏᓐᓇᖅᐳᑦ ᑕᒪᒃᑯᓂᖓ ᐋᖅᑭᓱᖅᑕᐅᒐᔭᖅᑐᓂᑦ. ᑭᓯᐊᓂᓕ 
ᐊᑦᑐᖅᑕᐅᔪᐃᑦ ᓇᓗᓇᐃᖅᓯᓯᒪᕗᑦ ᐅᖃᖃᑎᒌᓐᓂᐅᕙᒃᑐᖅ ᑭᖑᑉᐸᐃᑦ ᑲᒪᒋᔭᐅᓂᖏᓐᓄᑦ 
ᓄᖅᑲᐃᓐᓇᖏᒃᑲᓗᐊᖅᐸᑕ ᖃᓄᐃᒐᔭᓐᖏᑦᑐᖅ ᑭᓪᓕᒋᔭᐅᒐᔭᖅᑐᑦ ᐊᒻᒪ ᐱᔭᐅᔪᓐᓇᖅᑐᑦ 
ᐋᖅᑭᒃᑕᐅᓇᓱᓐᓂᖏᓐᓂ. 
 
 
1. ᑭᓪᓕᒋᔭᐅᔪᓄᑦ ᓄᓇᓐᖑᐊᑎᒍᑦ ᐊᓯᔾᔨᕈᑏᑦ 
 
ᑭᓪᓕᓯᓂᐊᖅᓯᐅᑎᑦ ᑐᓴᕈᑎᐅᔭᕆᐊᓖᑦ ᓇᓗᓇᐃᖅᑕᐅᖁᓪᓗᒋᑦ ᑭᖑᑉᐸᐃᑦ ᑖᒃᑯᐊ ᖃᓄᐃᓕᖓᓂᖏᓐᓂᑦ 
ᐱᓯᒪᕗᑦ ᒪᕐᕉᓐᓂᒃ ᖃᐅᔨᓴᕐᓂᐅᓯᒪᔫᓐᓂᒃ ᑭᖑᑉᐸᓂᐊᕐᕕᒻᒥ. ᑖᒃᑯᐊ ᒪᕐᕉᓐᓂᒃ ᖃᐅᔨᓴᕐᓂᐅᔫᓐᓃᖔᖅᑐᑦ 
ᑲᑎᑕᐅᔪᓐᓇᖏᒻᒪᑎᒃ ᐃᒻᒥᒃᑰᓕᖓᔫᒃ ᖃᐅᔨᓴᕐᕕᐅᑎᑕᐅᓪᓗᑎᒃ (ᑎᑎᖅᑐᒐᖅ 1) ᐋᖅᑭᒃᑕᐅᓯᒪᕘᒃ 
ᓇᓗᓇᐃᖅᑕᐅᖁᓪᓗᒋᑦ ᐱ.ᒫᓐᑕᐃᒍ ᐊᒻᒪ ᐱ.ᐳᐊᕆᐊᓕᔅ ᑭᖑᑉᐸᐃᑦ ᖃᓄᐃᓕᖓᓂᖏᓐᓂᒃ ᐊᑐᓂ ᑖᒃᑯᓇᓂ. 
ᑐᒃᓯᕋᖅᑕᐅᔪᑎᒍᑦ ᐱᔭᕆᐊᑭᓪᓕᑎᑕᐅᖁᓪᓗᒍ ᑭᖑᑉᐸᓕᕆᓂᐅᖃᑦᑕᖅᑐᖅ, ᐱᖓᓱᑦ ᑭᖑᑉᐸᓂᐊᕐᕖᑦ 
ᓇᓗᓇᐃᖅᑕᐅᒐᔭᖅᐳᑦ ᑐᑭᓕᐊᖅᑎᑕᐅᓪᓗᑎᓪᓗ ᓄᓇᑖᕈᑏᑦ ᑭᓪᓕᖏᓐᓄᑦ ᐊᒻᒪᓗ ᑭᓪᓕᓯᓂᐊᕐᓂᕐᒧᑦ 
ᖃᐅᔨᓴᕐᕕᐅᔪᓄᑦ (ᑎᑎᖅᑐᒐᖅ 4). ᐊᐅᓚᑕᐅᕝᕖᑦ ᓴᖅᑭᖅᑎᑕᐅᒐᔭᖅᐳᑦ ᑖᒃᑯᐊ ᑭᖑᑉᐸᓂᐊᕐᕕᐅᔪᓐᓇᖅᑐᑦ 
ᐃᓗᐊᓂ. ᐊᑐᓂ ᑲᒪᖓᔭᖅᐳᑦ ᐊᑕᐅᓯᕐᒥᒃ ᑰᑕᒥᒃ ᐊᑐᓃᓕᖓᔪᓄᑦ ᐱ.ᒫᓐᑕᒍᐃ ᐊᒻᒪ ᐱ.ᐳᐊᕆᐊᓕᔅ 
ᑭᖑᑉᐸᓄᑦ (ᑎᑎᖅᑐᒐᖅ 5). ᐱᓕᕆᐊᕆᔭᐅᓕᖅᑭᑦᑖᕈᓐᓃᓕᕋᔭᖅᐴᒃ ᐊᒻᒪᓗ ᐱᔭᕆᐊᑭᓪᓕᑎᑕᐅᓗᑎᑦ 
ᑐᑭᓕᐊᖅᑎᑕᐅᒋᐊᕐᓂᖏᓐᓄᑦ ᑭᖑᑉᐸᓂᐊᕐᕕᐅᔪᑦ ᑭᓪᓕᖓᑦ ᒪᑯᓄᖓ ᓄᓇᑖᕐᕕᐅᔪᑦ ᑭᓪᓕᖏᓐᓄᑦ.  
 
ᐃᒪᕐᒥᐅᑕᓕᕆᔨᒃᑯᑦ ᐅᑯᓂᖓ ᕿᓂᖅᐳᑦ: 
 

ᐃ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᑭᖑᑉᐸᓂᐊᕐᕕᐅᖁᔭᐅᔪᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑭᓪᓕᒋᔭᐅᔪᓄᑦ 
ᐊᓯᔾᔨᕈᑎᓄᑦ (ᑎᑎᖅᑐᒐᖅ 4 ᐊᒻᒪ 5). 

 
i. SFA DS (ᑎᑎᖅᑐᒐᖅ 4 ᑐᖑᔪᖅᑕᓕᖅᓯᒪᔪᖅ) = NAFO Division 0B 61°N ᐅᐊᓐᓇᖓᓂ 
ᓄᓇᕗᒻᒥ ᓄᓇᑖᕐᕕᐅᑉ ᐊᒻᒪ ᓄᓇᕕᐅᑉ ᐃᒪᕕᖓᑕ ᓯᓚᑖᓂ ᐊᒻᒪ ᐱᖃᓯᐅᑎᓗᒍ NAFO Division 2G 
63°W ᐱᓇᓐᓇᖓᑕ ᐊᒻᒪ 60°30N ᐅᐊᓐᓇᖓᑕ. ᐊᓯᔾᔨᖅᑐᑑᒐᔭᖅᐳᑦ ᓄᓇᕕᐅᑉ ᐃᒪᕕᖓᑕ 
ᐱᓇᓐᓇᖅᐸᓯᐊᓂ ᑭᓪᓕᖓ ᑐᑭᓕᐊᓕᖅᑎᑕᐅᖁᓪᓗᒍ ᐊᒻᒪᓗ ᑐᑭᓕᐊᓕᖅᑎᑕᐅᓗᓂᓗ 2G ᓂᒋᐊᑕ 
ᑭᓪᓕᖓ ᑲᓇᕐᓇᒥ ᖃᐅᔨᓴᕆᐊᕐᕕᒻᒥᒃ 60°30N-ᒥ. 
 
ii. SFA NU (ᑎᑎᖅᑐᒐᖅ 4 ᖁᖅᓱᖅᑕᓕᖅᓯᒪᔪᖅ) = ᕿᑭᖅᑖᓘᑉ ᓄᓇᕕᐅᓪᓗ ᐊᑯᓐᓂᖓᓃᑦᑐᖅ 
70°W ᑲᓇᕐᓇᖓᓂ ᐊᒻᒪ NAFO Division 0B ᓄᓇᕗᒻᒥ ᓄᓇᑖᕐᕕᐅᑉ ᐃᓗᐊᓃᓐᓂᖓ. SFA NU 
ᐊᒡᒍᑕᖅᑕᐅᒃᑲᓐᓂᓯᒐᔭᖅᐳᖅ ᑭᖑᑉᐸᓐᓂᐊᕈᑕᐅᔪᑦ ᓯᐊᒻᒪᖅᑎᒋᐊᖅᑕᐅᖁᓪᓗᒋᑦ ᑕᒪᒡᒌᓐᓄᒃ ᑭᖑᑉᐸᓄᑦ. 
ᐊᐅᓚᑕᐅᕕᒃ NU E = 66°W ᑲᓇᕐᓇᖓᓄᑦ ᓄᓇᕗᒻᒥ ᓄᓇᑖᕈᑎᐅᑉ ᐃᓗᐊᓂ. ᐊᐅᓚᑕᐅᕕᒃ NU W 
= 66°W ᐱᓇᓐᓇᖓᓂ ᓄᓇᕗᒻᒥ ᓄᓇᑖᕈᑎᐅᑉ ᐃᓗᐊᓂ ᑎᑭᓪᓗᒍ 70°W. 
 
iii. SFA NK (ᑎᑎᖅᑐᒐᖅ 4 ᐆᔭᐅᔭᓕᖅᓯᒪᔪᖅ) = ᕿᑭᖅᑖᓘᑉ ᓄᓇᕕᐅᓪᓗ ᐊᑯᓐᓂᖓᓃᑦᑐᖅ 70°W 
ᑲᓇᕐᓇᖓᓂ ᐊᒻᒪ ᓄᓇᕕᐅᑉ ᐃᒪᕕᖓᑕ ᐃᓗᐊᓂ. ᑕᒪᓐᓇ ᐊᒡᒍᑐᖅᑕᐅᒋᐊᕋᔭᕐᒥᔪᖅ 
ᐊᐅᓚᑕᐅᕕᐅᓗᑎᑦ ᑭᖑᑉᐸᓂᐊᖅᑕᐅᔪᑦ ᓯᐊᒻᒪᖅᑎᒋᐊᖅᑕᐅᓯᒪᓕᖁᓪᓗᒋᑦ. ᐊᐅᓚᑕᐅᕕᒃ NK E = 
66°W ᑲᓇᕐᓇᖓᓄᑦ ᓄᓇᕕᐅᑉ ᐃᒪᕕᖓᑕ ᐃᓗᐊᓂ ᐊᒻᒪ 60°30N ᐅᐊᓐᓇᖓᓄᑦ. ᐊᐅᓚᑕᐅᕕᒃ 
NK W = 66°W ᐱᓇᓐᓇᖓᓂ ᓄᓇᕕᐅᑉ ᐃᒪᕕᖓᑕ ᑎᑭᓪᓗᒍ 70°W. 

 
 
2. ᑭᖑᑉᐸᒃᑕᐅᕙᒃᑐᑦ    
 



ᑕᕝᕙᓂ ᑭᖑᑉᐸᒃᑕᐅᔪᓐᓇᖁᔭᐅᔪᑦ ᑐᑭᓕᐊᖃᑕᐅᔭᕆᐊᖃᖅᐳᑦ ᐊᐅᓚᑕᐅᕖᑦ ᑭᓪᓕᒋᔭᐅᖁᔭᖏᓐᓂᑦ ᐊᒻᒪᓗ 
ᕿᒥᕐᕈᔭᐅᒃᑲᓐᓂᕆᐊᖃᕈᒫᖅᑐᓂ ᑖᒃᑯᐊ ᑭᓪᓕᓕᐊᖑᖁᔭᐅᔪᐃᑦ ᐊᑐᓕᖅᑎᑕᐅᓐᖏᑉᐸᑕ. 
 
ᑐᒃᓯᕋᐅᑎᑎᒍᑦ ᑰᑕᐅᔪᐃᑦ ᑕᐅᖅᓯᖅᑕᐅᒐᔭᖅᐳᑦ ᑲᑎᓪᓗᒋᑦ ᐱᔭᔪᓐᓇᖅᑐᓕᐊᓄᑦ ᐊᑐᓂ ᑭᖑᑉᐸᐅᔫᓐᓄᑦ 
ᐱ.ᐳᐊᕆᐊᓕᔅ ᐊᒻᒪ ᐱ.ᒫᓐᑕᒍᐃ ᐊᑐᓂ ᖃᐅᔨᓴᕆᐊᕐᕖᓐᓪᓂ (ᑲᓇᕐᓇᒥ ᐊᒻᒪ ᐱᓇᓐᓇᒥ). ᑐᓐᖓᕕᒋᓗᒋᑦ 
ᑲᑐᔾᔭᐅᓂᒃᑯᑦ ᐋᖅᑭᒃᑕᐅᔪᐃᑦ ᑲᑎᓪᓗᒋᑦ ᐱᓇᓱᒃᑕᐅᖁᔭᓕᐊᑦ ᓱᓕ ᓇᓗᓇᐃᖅᓯᒪᓐᖏᑦᑐᑦ, ᐊᑐᓂ 
ᐱᔭᐅᔪᓐᓇᖅᑐᐃᑦ ᐊᒡᒍᑐᖅᑕᐅᒃᑲᓐᓂᕋᔭᖅᐳᑦ ᑰᑕᓂ ᐊᑐᓂ ᐊᐅᓚᑕᐅᕝᕕᓕᐊᓄᑦ. ᐃᓚᖏᑦ ᑰᑕᐃᑦ 
ᒥᑭᓪᓕᒋᐊᖅᑕᐅᒐᔭᖅᐳᑦ ᑲᓇᕐᓇᒥ ᑭᓯᐊᓂ ᐃᓚᔭᐅᓂᖃᕐᓗᑎᑦ ᓴᖅᑭᖅᑎᑕᐅᔪᓂ ᐱᓇᓐᓇᒥ (ᕿᑭᖅᑖᓘᑉ 
ᐊᒻᒪ ᓄᓇᕕᐅᑉ ᐊᑯᓐᓂᖓᑕ ᐃᒪᖓᓂ) ᑕᒪᒡᒌᓐᓄᑦ ᑭᖑᑉᐸᐅᔫᓐᓄᑦ. 
 
ᑭᖑᑉᐸᒃᑕᐅᔪᓐᓇᖁᔭᐅᔪᑦ ᑕᒪᒡᒌᓐᓄᑦ ᑐᓐᖓᕕᖃᖅᐳᑦ ᑭᓪᓕᓯᓂᐊᕐᓂᕐᒧᑦ ᖃᐅᔨᓴᕈᑕᐅᓯᒪᔪᓄᑦ 2012−ᒥ 
ᑭᓪᓕᓯᓂᐊᕐᓂᕐᒧᑦ ᐅᓂᒃᑳᓕᐊᑉ ᑐᖔᓄᑦ ᐊᒻᒪ ᐊᓯᔾᔨᖅᓯᒪᒐᓂ ᑐᑭᓕᐊᑦᑎᐊᖁᓪᓗᒋᑦ 
ᐅᓂᒃᑳᓕᐊᖑᓯᒪᓚᐅᖅᑐᑦ ᐊᒻᒪ ᓇᓗᓕᕈᑕᐅᖁᓇᒍ. 
 
ᓇᓗᓇᐃᖅᑕᐅᒋᐊᖃᖅᑐᖅ ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᖅᑐᑦ ᐋᖅᑭᒋᐊᖅᑕᐅᔭᕆᐊᖃᑐᐃᓐᓇᕆᐊᖃᒻᒪᑕ 
ᓯᕗᓂᒃᓴᒥ 2012−ᒥ ᑐᓴᒐᒃᓴᐃᑦ ᒪᓕᓪᓗᒋᑦ ᐊᒻᒪᓗ ᓯᕗᓂᒃᓴᒥ ᖃᐅᔨᓴᕈᑕᐅᓂᐊᖅᑐᓃᖔᕋᔭᖅᑐᓂᒃ. 2011 
ᐊᒻᒪ 2012−ᒥ ᑭᓪᓕᓯᓂᐊᕐᓂᕐᒧᑦ ᐅᓂᒃᑳᑦ ᐅᐃᒍᖃᓯᐅᑎᓯᒪᕗᑦ ᕿᒥᕐᕈᔭᐅᒍᓐᓇᕐᓂᐊᕐᒪᑕ. 
 
2.1 ᐱᓇᓱᒃᑕᐅᔪᒃᓴᓕᐊᖅ ᐱ.ᒫᓐᑕᒍᐃ ᑭᖑᑉᐸᓄᑦ ᐅᓛᓴᓘᓴ ᕿᑭᖅᑕᐅᑉ ᐊᕙᓗᐊᓂ. 
 
ᒫᓐᓇᐅᓕᖅᑐᖅ ᑲᑎᓪᓗᒋ� ᑰᑕᐃᑦ ᐱ.ᒫᓐᑕᒍᐃ ᑭᖑᑉᐸᓄᑦ ᑲᓇᕐᓇᒥ ᖃᐅᔨᓴᕆᐊᕐᕕᒻᒥ 6,300 ᑕᓐᓯᐅᕗᖅ 
(ᑎᑎᖅᑐᒐᖅ 3). ᑕᒪᓐᓇ ᐱᔭᐅᔾᔪᑕᐅᓂᖃᕋᔭᖅᐳᖅ 84 ᐳᓴᒥᒃ 2011−ᒥ ᐊᒻᒪ ᐱᔭᐅᔪᖃᑐᐃᓐᓇᕆᐊᖃᖅᑐᓂ 
62 ᐳᓴᒥᓂᒃ 2008−2011 ᐊᑯᓐᓂᖓᓄᑦ. ᑖᒃᑯᐊ ᐱᔭᐅᓗᐊᕋᔭᕐᓂᖏᓐᓄᑦ ᐃᓱᒫᓘᑎᑦ ᒪᓕᓪᓗᒋᑦ 
ᑐᒃᓯᕋᐅᑕᐅᕗᖅ ᑲᑐᓪᓗᒍ ᐱᔭᐅᐃᔪᓐᓇᖅᑐᖅ ᒥᑭᓪᓕᒋᐊᖅᑕᐅᖁᓪᓗᒍ 2,500 ᑕᓐᓯᓄᑦ ᐱᔭᐅᓂᖃᓕᕋᔭᕐᓗᓂ 
15 ᐳᓴᒥᒃ. 
 
ᓇᓗᓇᐃᖅᓯᒪᓂᐊᖅᐳᖅ 15 ᐳᓴᓐ ᑎᑭᑕᐅᓯᒪᓂᐊᕈᓂ ᑭᖑᑉᐸᓂᐊᕈᑏᑦ ᒥᑭᓪᓕᒋᐊᕆᔪᒪᓯᒪᕗᑦ ᐱ.ᒫᓐᑕᒍᐃ 
ᑭᖑᑉᐸᖃᑦᑕᖅᑕᖏᓐᓂᑦ ᓄᓇᕗᒻᒥ ᓄᓇᑖᕈᑎᐅᑉ ᓯᓚᑖᓂ (DS−W) ᒥᑭᓪᓕᒋᐊᕐᓗᓂ 3,300 ᑕᓐᓯᓂᑦ 1,100 
ᑕᓐᓯᓄᑦ ᐱᓇᓱᒃᑕᐅᔪᒫᕐᓂᐊᖏᑦᑐᓄᑦ ᐃᓚᔭᐅᓂᑯᑎᒍᑦ ᐊᒻᒪ 1,150 ᑕᓐᓰᑦ ᐊᒥᐊᒃᑯᔪᑦ ᑐᕌᖅᑎᑕᐅᓕᕐᓗᑎᑦ 
ᑭᖑᑉᐸᓂᐊᕈᑕᐅᔪᓂᑦ NU/NK E ᐊᐅᓚᑕᐅᕕᐅᔪᓂ. 
ᑭᖑᑉᐸᓂᐊᖅᑏᑦ ᐃᓱᒪᖃᖅᐳᑦ ᐊᓯᖏᓐᓂᑦ ᐱᔭᐅᒍᓐᓇᕈᑏᑦ 1,100 ᑕᓐᓯᓂᑦ ᐊᑐᖃᑦᑕᕆᐊᖃᖅᑑᔪᓂᑦ 
ᐱ.ᐳᐊᕆᐊᓕᔅ ᑭᖑᑉᐸᒍᓐᓇᕈᑎᖏᓐᓂᑦ 5,250 ᑕᓐᓯᓂᑦ DS W−ᒥ.  
 
2.2  ᐱᓇᓱᒃᑕᐅᔪᒃᓴᓕᐊᖅ ᐱ.ᐳᐊᕆᐊᓕᔅ ᑭᖑᑉᐸᓄᑦ ᐅᓛᓴᓘᓴ ᕿᑭᖅᑕᐅᑉ ᐊᕙᓗᐊᓂ. 
 
ᐱ.ᐳᐊᕆᐊᓕᔅ ᑭᖑᑉᐸᒃᑕᐅᔪᓐᓇᐅᑎᑦ ᖄᒃᑲᓐᓂᐊᒍᑦ ᐱᓇᓱᒃᑕᐅᑎᓪᓗᒋᑦ ᐱ.ᒫᓐᑕᒍᐃ ᑭᖑᑉᐸᐃᑦ 
ᒥᑭᓪᓕᒋᐊᖅᑕᐅᒐᔭᖅᐳᑦ 400 ᑕᓐᓯᓂᑦ SFA 3 ᐊᒻᒪ SFA 2 ᓄᓇᕗᒻᒥ ᓄᓇᑖᕈᑎᐅᑉ ᐃᓗᐊᓂ 250 
ᑕᓐᓯᐅᓕᕐᓗᑎᑦ ᐊᐅᓚᑦᑎᕕᐅᔪᓂ NU/NK E. ᐱ.ᐳᐊᕆᐊᓕᔅ ᐋᖅᑭᒋᐊᖅᑕᐅᓂᖃᖅᓯᒪᕗᖅ ᑐᑭᓕᐊᕐᓗᒍ 
ᒥᑭᓪᓕᒋᐊᖅᑕᐅᓂᖓ ᐱ.ᒫᓐᑕᒍᐃ ᑭᖑᑉᐸᒃᑕᐅᔪᓐᓇᖅᑐᑦ. 
 
ᓇᓗᓇᐃᖅᓯᒪᓕ ᐊᓯᔾᔨᕐᓂᖃᕋᔭᓐᖏᒻᒪᑦ ᐱ.ᐳᐊᕆᐊᓕᔅ ᑰᑕᐅᔪᒥᒃ 5,250 ᑕᓐᓯᓂᑦ DS-W−ᒥ ᒫᓐᓇ 
ᑭᖑᑉᐸᓂᐅᑎᒃᑯᑦ ᐱᔭᐅᔪᓐᓇᖅᑎᑕᐅᔪᑦ. 
 
2.3  ᐱᓇᓱᒃᑕᐅᔪᒃᓴᓕᐊᖅ ᐱ.ᒫᓐᑕᒍᐃ ᑭᖑᑉᐸᓄᑦ ᕿᑭᖅᑖᓘᑉ ᓄᓇᕕᐅᓪᓗ ᐊᑯᓐᓂᖓᓂ. 
 



ᑲᑎᓪᓗᒋᑦ ᐱᔭᐅᔪᓐᓇᕈᑎᑦ 5,000 ᑕᓐᓯᓂᑦ ᐱ.ᒫᓐᑕᒍᐃ ᑭᖑᑉᐸᓄᑦ ᐊᐅᓚᑕᐅᕕᓐᓂ NU/NK W 
ᑐᒃᓯᕋᐅᑕᐅᕗᖅ ᑐᓐᖓᕕᖃᖅᑐᓂᓗ ᐊᑦᑕᓇᖅᑕᐃᓕᒋᐊᖅᓯᒪᔪᒥᒃ ᐱᔭᐅᖃᑦᑕᕐᓂᐅᒐᔭᖅᑐᒥᒃ 10 ᐳᓴᒥᒃ 
ᖃᐅᔨᓴᖅᑕᐅᓯᒪᓐᖏᓗᐊᕐᓂᖓ ᐱᔾᔪᑎᒋᓪᓗᒍ ᐱᓇᓐᓇᒥ. 
 
2.4  ᐱᓇᓱᒃᑕᐅᔪᒃᓴᓕᐊᖅ ᐱ.ᐳᐊᕆᐊᓕᔅ ᑭᖑᑉᐸᓄᑦ ᕿᑭᖅᑖᓘᑉ ᓄᓇᕕᐅᓪᓗ ᐊᑯᓐᓂᖓᓂ. 
 
ᑲᑎᓪᓗᒋᑦ ᐱᔭᐅᔪᓐᓇᕈᑎᑦ 1,500 ᑕᓐᓯᓂᑦ ᐱ.ᐳᐊᕆᐊᓕᔅ ᑭᖑᑉᐸᓄᑦ ᐊᐅᓚᑕᐅᕕᓐᓂ NU/NK W 
ᑐᒃᓯᕋᐅᑕᐅᕗᖅ ᑐᓐᖓᕕᖃᖅᑐᓂᓗ ᐊᑦᑕᓇᖅᑕᐃᓕᒋᐊᖅᓯᒪᔪᒥᒃ ᐱᔭᐅᖃᑦᑕᕐᓂᐅᒐᔭᖅᑐᒥᒃ 10 ᐳᓴᒥᒃ 
ᖃᐅᔨᓴᖅᑕᐅᓯᒪᓐᖏᓗᐊᕐᓂᖓ (ᒪᕐᕉᒃ) ᐱᔾᔪᑎᒋᓪᓗᒍ ᐱᓇᓐᓇᒥ. 
 
ᐃᒪᕐᒥᐅᑕᓕᕆᔨᒃᑯᑦ ᐅᑯᓂᖓ ᕿᓂᖅᐳᑦ: 

ᐃ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᓕᐊᖑᖁᔭᐅᔪᓂ ᐊᒻᒪ ᐱᔭᐅᔪᓐᓇᓕᐊᖑᖁᔭᐅᔪᓂ 
ᐱ.ᒫᓐᑕᒍᐃ ᑭᖑᑉᐸᓂᑦ ᑲᓇᕐᓇᒥ ᖃᐅᔨᓴᕐᕕᒻᒥ (NU/NK E ᐊᒻᒪᓗ DS W). 

ᐅ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) 250 ᑕᓐᓯᓂᑦ ᐱ.ᐳᐊᕆᐊᓕᔅ ᑭᖑᑉᐸᓂᑦ ᒪᐅᓇᑐᐃᓐᓈᕆᔭᐅᔪᓄᑦ ᑰᑕᒥᒃ 
ᐊᐅᓚᑕᐅᕕᓐᓂ NU/NK ᐱ. 

ᐊ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᓕᐊᖑᖁᔭᐅᔪᓂ ᐊᒻᒪ ᐱᔭᐅᔪᓐᓇᓕᐊᖑᖁᔭᐅᔪᓂ 
ᐱ.ᒫᓐᑕᒍᐃ ᑭᖑᑉᐸᓂᑦ ᐱᓇᓐᓇᒥ ᖃᐅᔨᓴᕐᕕᒻᒥ (NU/NK W). 

ᐱ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᓕᐊᖑᖁᔭᐅᔪᓂ ᐊᒻᒪ ᐱᔭᐅᔪᓐᓇᓕᐊᖑᖁᔭᐅᔪᓂ  
ᐱ.ᐳᐊᕆᐊᓕᔅ ᑭᖑᑉᐸᓂᑦ ᐱᓇᓐᓇᒥ ᖃᐅᔨᓴᕐᕕᐅᔪᒥ (NU/NK W). 

ᐳ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᓕᐊᖑᖁᔭᐅᔪᓂ ᐊᑐᓂ ᑭᖑᑉᐸᐅᔪᓂᑦ ᐊᑐᓂ 
ᐊᐅᓚᑕᐅᕕᓐᓂ (ᓲᕐᓗ: NU/NK E ᐊᒻᒪ W). ᐃᓕᓴᕆᔭᐅᕗᖅ ᓄᓇᕗᒻᒥᐅᑦ ᐊᒻᒪ ᓄᓇᕕᒻᒥᐅᑦ 
ᓇᓗᓇᐃᖅᓯᓯᒪᒻᒪᑕ ᑲᑐᔾᔨᓯᒪᓂᖃᕐᓂᐊᕆᐊᒥᓂᑦ ᐊᖏᖃᑎᒌᓕᐅᕐᓗᑎᑦ ᑐᓐᖓᕕᒃᑯᑦ ᐊᒻᒪ 
ᒪᑭᕝᕕᒃᑯᑦ, ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᐅᑎᓕᐅᕋᓱᒻᒪᑕ ᑐᓐᖓᕕᒃᑯᓐᓂᒃ ᐊᒻᒪ 
ᒪᑭᕝᕕᒃᑯᓐᓂᑦ ᑕᒪᑐᒥᖓ ᐱᔾᔪᑎᓕᓐᓂᑦ. 

ᐸ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒍᑎᖏᓐᓂᑦ ᐊᑐᓕᖁᔭᖏᓐᓂᓪᓗ (ᒪᓕᓪᓗᒍ ᓄᓇᑖᕈᑎᒃ 
ᓄᓇᕗᒻᒥ) ᐱᔾᔪᑎᖃᖅᑐᒥᒃ ᑭᖑᑉᐸᓂᐊᖅᑏᑦ ᑐᒃᓯᕋᐅᑎᖓᓂᒃ ᒥᑭᓪᓕᑎᕆᔪᒪᓪᓗᑎᑦ ᐱ.ᒫᓐᑕᒍᐃ 
ᑭᖑᑉᐸᓂᐊᕈᓐᓇᖅᑕᖏᑕ ᑰᑕᖓᓂᒃ ᓄᓇᕗᒻᒥ ᓄᓇᑖᕐᕕᐅᑉ ᓯᓚᑖᓂ (DS-W) 3,300 ᑕᓐᓯᓂᑦ 
ᐅᕗᖓ 1,100 ᑕᓐᓯᖑᕐᓗᓂ ᐊᓯᖏᓐᓂᑦ ᑰᑕᑎᒍᑦ ᐱᔭᐅᒃᑲᓐᓂᕈᓐᓇᐅᑎᖏᑎᒍᑦ. 

 
ᐅᑯᐊ ᓇᓗᓇᐃᔭᕐᕖᑦ ᓇᐃᓈᕆᔾᔪᑎᐅᕗᑦ ᐊᓯᔾᔨᖁᔭᐅᔪᓂᑦ: 
 
ᓇᓗᓇᐃᔭᐅᑦ 1. ᒫᓐᓇᐅᔪᖅ ᑰᑕᐅᓕᖅᑐᑦ ᑰᑕᐅᖁᔭᐅᔪᓪᓗ ᐸᓐᑕᓗᔅ ᐳᐊᕆᐊᓕᔅ ᑭᖑᑉᐸᓄᑦ ᓄᓇᕗᒻᒥ 
ᐊᒻᒪ ᓄᓇᕕᒻᒥ ᓄᓇᑖᕐᕕᐅᔪᓂ ᐊᒡᒍᑐᖅᓯᒪᓂᒃᑯᑦ ᐊᒻᒪ ᐊᐅᓚᑦᑎᕕᐅᓂᑎᒍᑦ. 

ᒫᓐᓇᐅᔪᖅ ᐋᖅᑭᒃᓯᒪᔪᖅ ᐋᖅᑭᒃᓯᒪᓕᖁᔭᐅᔪᖅ 
ᑰᑕ ᐊᐅᓚᑕᐅᕕᑎᒍᑦ ᑲᑐᓪᓗᒋ� ᐱᔭᐅᔪᓐᓇᖅᑐᑦ 

ᐊᐅᓚᑕᐅᕕᑎᒍ�  

ᓇᓗᓇᐃᔭᐅᑦ 2. ᒫᓐᓇᐅᔪᖅ ᑰᑕᐅᓕᖅᑐᑦ ᑰᑕᐅᖁᔭᐅᔪᓪᓗ ᐸᓐᑕᓗᔅ ᒫᓐᑕᒍᐃ ᑭᖑᑉᐸᓄᑦ ᓄᓇᕗᒻᒥ ᐊᒻᒪ 
ᓄᓇᕕᒻᒥ ᓄᓇᑖᕐᕕᐅᔪᓂ ᐊᒡᒍᑐᖅᓯᒪᓂᒃᑯᑦ ᐊᒻᒪ ᐊᐅᓚᑦᑎᕕᐅᓂᑎᒍᑦ. 

ᒫᓐᓇᐅᔪᖅ ᐋᖅᑭᒃᓯᒪᔪᖅ ᐋᖅᑭᒃᓯᒪᓕᖁᔭᐅᔪᖅ 
ᑰᑕ ᐊᐅᓚᑕᐅᕕᑎᒍᑦ ᑲᑐᓪᓗᒋ� ᐱᔭᐅᔪᓐᓇᖅᑐᑦ ᐊᐅᓚᑕᐅᕕᑎᒍ�  

ᓇᒥ 

2,3,4 
W of 
63oW 

50002 11502 61502 

1 ᓇ 2 ᓇ 
 
 
ᓇᓗᓇᐃᔭᐅᑦ 3. ᒫᓐᓇᐅᔪᖅ ᑰᑕᐅᓕᖅᑐᑦ ᑰᑕᐅᖁᔭᐅᔪᓪᓗ ᐸᓐᑕᓗᔅ ᒫᓐᑕᒍᐃ ᐊᒻᒪ ᐸᓐᑕᓗᔅ ᐳᐊᕆᐊᓕᔅ 
ᑭᖑᑉᐸᓄᑦ ᓄᓇᕗᒻᒥ ᐊᒻᒪ ᓄᓇᕕᒻᒥ ᓄᓇᑖᕐᕕᐅᔪᓂ ᐊᒡᒍᑐᖅᓯᒪᓂᒃᑯᑦ ᐊᒻᒪ ᐊᐅᓚᑦᑎᕕᐅᓂᑎᒍᑦ. 
ᓇᒥ ᐆᒪᔪᐃᑦ ᒫᓐᓇᐅᔪᖅ ᐋᖅᑭᒃᓯᒪᔪᖅ ᑰᑕ (ᑕᓐᓯᑦ) ᐋᖅᑭᒃᓯᒪᓕᖁᔭᐅᔪᖅ 

    
ᑕᕆᐅᕐᔪᐊᒥ ᐱ.ᐳᐊᕆᐊᓕᔅ* 5250 5250 
ᑕᕆᐅᕐᔪᐊᒥ ᐱ.ᒫᓐᑕᒍᐃ** 3300 1100 
*ᐊᓯᔾᔨᕐᓂᖃᕋᓂ ᐱ.ᐳᐊᕆᐊᓕᔅ ᑭᖑᑉᐸᓂᑦ ᑰᑕᒧᑦ ᕿᑭᖅᑖᓘᑉ ᐊᑯᑭᑦᑐᓪᓗ ᐃᒪᖓᑕ ᐱᓇᓐᓇᖓᓂ. 
** ᐊᐅᓚᑕᐅᕝᕕᒃ ᐱ.ᒫᓐᑕᒍᐃ ᑭᖑᑉᐸᓄᑦ ᑰᑕᓕᐊᖅ ᐊᐅᓚᑕᐅᕕᒻᒥ DS W ᓇᓗᓇᐃᖅᑕᐅᔪᒃᓴᐅᑕᐅᕗᖅ. 
 
ᓇᓗᓇᐃᖅᓯᒪᓕ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᓂ−ᑲᓇᕐᓇᒧᑦ (SFA 2EX) ᐱ.ᐳᐊᕆᐊᓕᔅ 
ᑭᖑᑉᐸᒃᑕᐅᔪᓐᓇᖅᑐᑦ ᐊᓯᔾᔨᖏᒻᒪᑕ. 3,500 ᑕᓐᓯᓂᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᒡᒍᑐᖅᓯᒪᒻᒪᑕ 
ᓄᓇᕗᒻᒧᑦ (1,750 ᑕᓐᓯᑦ) ᐊᒻᒪ ᑭᖑᑉᐸᓂᐊᖅᑎᓄᑦ ᓯᓚᑖᓂ (1,750 ᑕᓐᓯᑦ). 
 
ᐋᖅᑭᒃᓱᐃᔪᑦ: ᑮᓇᐅᔭᓕᐅᕈᑎᓂᑦ ᒥᐊᓂᖅᓯᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᐅᑉ ᕿᑎᐊᓂ ᐊᒻᒪ 
ᐅᑭᐅᖅᑕᖅᑐᒥ ᐊᒻᒪ ᐊᖓᔪᖅᑳᖃᕐᕕᒻᒥ ᑲᓇᑕᒥ 
ᐅᓪᓗᖓ: ᒫᑦᓯ 22, 2012 

ᑎᑎᖅᑐᒐᖅ 1. ᒪᕐᕉᒃ ᑭᓪᓕᓯᓂᐊᕈᑕᐅᔪᖃᖅᐸᑉᐳᖅ ᐅᑭᐅᖅᑕᖅᑐᒥ ᐊᔾᔨᒌᓐᖏᑦᑐᑦ ᐅᒥᐊᕐᔪᐊᑦ 
ᐊᑐᖅᑕᐅᓪᓗᑎᒃ. ᑖᒃᑯᐊ ᐅᖁᒪᐃᓐᓂᕐᓂᑦ, ᓇᒦᓐᓂᕆᔭᐅᔪᓂᑦ ᐊᓯᖏᓐᓂᓪᓗ ᑐᓴᕈᑎᓂᑦ ᓴᖅᑭᑎᑦᑎᒍᑕᐅᕗᑦ 
ᑕᒪᒡᒌᓐᓂᒃ ᑭᖑᑉᐸᐅᕙᒃᑑᑦ ᖃᐅᔨᓴᖅᑕᐅᔭᕆᐊᖃᕐᓂᖏᓐᓄᑦ. 

ᑎᑎᖅᑐᒐᖅ 2. ᑰᑕᐅᔪᐃᑦ ᒫᓐᓇ ᐸᓐᑕᓗᔅ ᐳᐊᕆᐊᓕᔅ ᑭᖑᑉᐸᓄᑦ. 

ᑎᑎᖅᑐᒐᖅ 3. ᑰᑕᐅᔪᐃᑦ ᒫᓐᓇ ᐸᓐᑕᓗᔅ ᒫᓐᑕᒍᐃ ᑭᖑᑉᐸᓄᑦ. 
 
 
 
 
 
 
 
 



 
 
 
 
 
 
 
 
 
 



 
ᑎᑎᖅᑐᒐᖅ 4. ᑭᖑᑉᐸᓂᐊᕐᕕᐅᔪᓐᓇᖁᔭᐅᔪᑦ. 

ᑎᑎᖅᑐᒐᖅ 5. ᐊᐅᓚᑕᐅᕝᕕᐅᖁᔭᐅᔪᐃᑦ ᓄᑖᓂ ᑭᖑᑉᐸᓂᐊᕐᕕᐅᔪᓐᓇᖅᑐᓂ.  

